
Johannes 10:1-18 (10)
Ek dink een van die redes waarom daar so baie goeie Christene is...
...wat nie groei in die nuwe lewe in Christus nie;

...is dat hulle nie altyd seker is oor wat Jesus op aarde kom doen het nie.

En dit is die vraag vanoggend:

· Hoe sien jy dit?

· Hoe dink jy wat het Jesus op aarde kom doen?

Anders gestel:

· Hoe verstaan jy die evangelie?

· Wat is die hoof betekenis vn die evangelie?

Hoe weet ons wat beteken dit evangelie?

Ons luister na die Bybel – natuurlik!

In die Bybel is daar verskillende dele wat hieroor handel:

Ons kry byvoorbeeld vir Paulus en Petrus en die ander apostels wat briewe geskryf het;

En in hulle briewe het ons 'n uiteensetting van die betekenis van die evangelie.    
En dit wat daar staan is abslouut waar – ek bedoel: dit staan in die Bybel.

Die probleem is:

Dit is nie al wat die Bybel sê oor die betekenis van die evangelie nie.

Dit is nie net die apostels wat die betekenis van die evangelie vir ons verduidelik nie...
...Jesus self doen dit ook.

En vanoggend gaan ons luister na wat Jesus self sê oor die doel van sy koms na die aarde.

Hoekom is dit belangrik?

Die gevaar is daar is dat ons die evangelie eensydig verstaan.

...dit kan gebeur dat dit wat ons glo van die evangelie – heeltemal waar is...
...maar dat dit nie die volle prentjie is nie.

En:

Die manier waarop ons die evangelie verstaan...

...gaan op die ou end bepaal wat se tipe Christene ons is;

...en wat se tipe kerk ons is.

As ons die betekenis van Jesus se koms na die arde eensydig verstaan, gaan ons ook eensydige Christene wees.
Wat 'n kerk vorm...

...wat ook eensydig is.

Ons lees die gelykenis van die Goeie Herder – uit Johannes 10.
Johannes 10:1  “Dít verseker Ek julle: Wie nie deur die hek in die skaapkraal ingaan nie maar van ‘n ander kant af inklim, is ‘n dief en ‘n rower. 2  Maar hy wat deur die hek ingaan, is die skape se herder; 3  vir hom maak die hekwagter oop. Die skape luister na die herder se stem. Hy roep sy skape op hulle name en lei hulle uit. 4  Wanneer hy al sy skape uitgebring het, loop hy voor hulle uit, en die skape volg hom, omdat hulle sy stem ken. 5  Hulle sal nooit ‘n vreemde volg nie maar van hom af weghardloop, omdat hulle nie die stem van vreemdes ken nie.” 6  Deur hierdie beeld het Jesus met hulle gepraat, maar hulle het nie verstaan wat dit was wat Hy vir hulle wou sê nie. 7  Toe het Jesus verder gesê: “Dít verseker Ek julle: Ek is die ingang vir die skape. 8  Almal wat voor My gekom het, is diewe en rowers; maar die skape het nie na hulle geluister nie. 9  Ek is die ingang; as iemand deur My ingaan, sal hy gered word. Hy sal in en uit gaan en weiding kry. 10  ‘n Dief kom net steel en slag en uitroei; Ek het gekom sodat hulle die lewe kan hê, en dit in oorvloed. 11  “Ek is die goeie herder. Die goeie herder lê sy lewe af vir die skape. 12  ‘n Huurling is geen herder nie, en dit is nie sy eie skape nie. As hy ‘n wolf sien kom, los hy die skape en hardloop weg, en die wolf vang die skape en jaag die trop uitmekaar. 13  Hy is ‘n huurling en bekommer hom nie oor die skape nie. 14  “Ek is die goeie herder. Ek ken my skape, en my skape ken My, 15  net soos die Vader My ken en Ek die Vader ken; en Ek lê my lewe af vir die skape. 16  Ek het nog ander skape, wat nie van hierdie kraal is nie. Ek moet hulle ook lei. Hulle sal na my stem luister, en hulle sal een kudde wees met een herder. 17  “Die Vader het My lief omdat Ek my lewe aflê om dit weer op te neem. 18  Niemand neem dit van My af nie, maar Ek lê dit uit my eie af. Ek het die volmag om dit af te lê, en Ek het die volmag om dit weer op te neem. Dit is die opdrag wat Ek van my Vader ontvang het.”
Ons kyk na vers 10b:
Ek het gekom sodat hulle die lewe kan hê, en dit in oorvloed. [hou op skerm – wit skrif op donker agtergrond asb]
Hierdie is besondere woorde.

Dis een van die min plekke in die Bybel waar Jesus self – en baie duidelik en baie direk – sê:

Wat die doel is met sy koms na die aarde.

In hierdie gelykenis vergelyk Jesus Homself met ander, slegte herders.
Wat tipies is van die slegte herders...

...is dat dit bloot 'n werk is wat hulle moet doen – sodat hulle aan die einde van die maand hulle betaling kan kry.

Dit gaan nie werklik vir hulle oor die skape nie...
...hulle het die werklik 'n gevoel vir die skape nie...

...nog minder 'n bereidheid om op te offer vir die skape;

...of om risikos te loop vir die skape.

Nee, as daar gevaar kom...
...dan is dit vir hulle nie 'n probleem om die skape net so te los...

...en te vlug nie.

En daar staan die skape... in hulle absolute weerloosheid...

..oorgelewer aan al die gevare van die wildernis.

Jesus sê ook daar is selfs herder wat eintlik diewe en rowers is...

...wat herders is onder die voorwendsel om die skape op te pas...

...maar wat – as die geleentheid daar is – die skape gaan slag en so uitroei.

Jesus daarteenoor...

...is die goeie Herder.

En wat is tipies van die goeie Herder?

Die goeie Herder voel baie vir sy skape...
... ontsaglik baie!
So baie dat Hy by hulle gaan bly staan...

...en hulle verdedig – tot op die laaste;

...selfs al moet Hy self sy lewe opoffer vir die skape...

...Hy sal nie vlug en hulle alleen los nie.

Jesus sê dat Hy sy lewe aflê vir sy skape.
Maar as Hy sy lewe aflê – dan is die skape herderloos;

...en weerloos – en gaan hulle ook sterf.

Met ander woorde (as ons logies daarna sou kyk):

Jesus lê sy lewe af – sodat die skape ook gaan sterf?

Nee! Jesus sê:  Moenie hierdie tipe afleiding maak nie!

Hy sê: Ek het gekom sodat hulle die lewe kan hê, en dit in oorvloed!
Dit is hoekom Hy na die aarde gekom het:
Om die eintlike lewe te kom bewerk.
En dit is 'n lewe in oorvloed.

Dit is soos 'n herder wat seker maak sy skape word so gelei dat hulle altyd genoeg kos en genoeg water het.

Meer as wat hulle kan gebruik.
Jesus het na die aarde gekom om aan elkeen van ons presies dieselfde te gee:

'n lewe in oorvloed.

Hoe moet ons hierdie woorde verstaan – vir ons vandag.

Om dit vas te stel – moet ek nou eers vir u die volgende sê:

Die mense destyds – in die tyd van Jesus se lewe op aarde...

...was by verre die meeste Jode gewees.
En die Jode het almal die Ou Testament geken.
En as Jesus iets sê ...

...dan sluit Jesus in baie gevalle aan by iets uit die Ou Testament.

En as ons dan die spsisfieke tema uit die Ou Testament ken...

... dan verstaan ons Jesus se woorde...
...soos wat die eerste hoorders destyds dit ook verstaan het.

Kom ons noem dit: die verstaansagtergrond.

Kyk: dit is so dat ons nie met ons eie verstaandagtergrond vanuit die 21ste eeu – 

Jesus se woorde reg gaan verstaan nie;

Nee, ons moet die Bybelse vestaansagtergrond ken.

Nou, as dit gaan oor die betekenis van die evangelie...

...dan is daar hoofsaaklik twe temas uit die Ou Testament – aan die hand waarvan in die Nuwe Testament oor doe beteken van die evangelie gepraat word.
1. die een is die kultiese tema

2. en die ander die eksodus-tema.

Kom ons noem dit die kultiese motief en die eksodus motief.
Die kultiese motief het te doen met die godsdienstige seremonies van destyds:

Die verskillende offer-seremonies;
Die reinigings-gebruike; 
Die tempel-handelinge....
ensovoorts.

Ons het vir baie lank – die  verstaan uitsluitlik vanuit hierdie verstaans-agtergrond.
En dit is so dat Paulus die evangelie verduidelik, hoofsaaklik in aansluiting by die kultiese motief.
En dan sien ons die evangelie uitsluitlik as 'n betaling vir ons sondes...
Want dit is waaroor die offerhandes gegaan het.

...en dat ons nou onskuldig voor god kan staan...

...en dat ons eendag die saligheid sal beërf.

En dit is alles baie waar...
...maar dit is nie al wat waar is in verband met die evangelie nie.

En dit is baie jammer dat baie mense dit so verstaan.

...dat die hoofsaak van Christus se koms na hierdie aarde...

...vir hulle net een betekenis het...

...en dit is: dat ek eendag hemel toe sal gaan.

Nou sê Jesus:

 Ek het gekom sodat hulle die lewe kan hê, en dit in oorvloed.
Kom ek vra ek u:

As Jesus dit sê ... 
Ek het gekom sodat hulle die lewe kan hê, en dit in oorvloed.
... by watter Ou Testamentiese motief sluit Hy aan?
Nie die kultiese motief nie...

...en die ander motief is die eksodus-motief.

Wat sê die Bybel oor die eksodus motief?
 Kom ons kyk:
[Onthou: die eksodus motief het te doen met die volk Israel se verlossing uit die woestyn en intog in die beloofde land.]
Ek wil u wys op Eksodus 3:8...
...waar die Here ook sê hoe Hy vanuit die hemel afgekom het na sy kinders toe...

...en dan sê Hy wat Hy hier kom doen het.

[dus: hier het ons 'n duidelik parallel met Jesus se woorde in Johannes 10]\

Eks 3:8  Daarom het Ek afgekom om hulle uit die mag van Egipte te bevry en om hulle daarvandaan te laat trek na ‘n goeie en uitgestrekte land, ‘n land wat oorloop van melk en heuning. 
Die Here belowe aan hulle 'n nuwe lewe in 'n nuwe land;
...en die kenmerkende van hierdie nuwe land is: dat dit oorloop...

...dis 'n land van oorvloed.

Vergelyk dit nou met Jesus se woorde:
Ek het gekom sodat hulle die lewe kan hê, en dit in oorvloed.
Hierdie woorde van Jesus in Joh 10 moet verstaan word teen die agtergrond van wat in Eksodus staan oor die uittog uit die woestyn en die intog in 'n nuwe land.
Wat sê Jesus in verband met hoe ons die evangelie moet verstaan?
Die evangelie beteken nie net 'n nuwe status voor God (onskuldigverklaarde) sodat ek eendag sal hemel toe gaan nie;

Die evangelie beteken meer:

Dit beteken:

In die tussentyd...
...totdat jy eendag hemel toe gaan;

...ontvang jy 'n nuwe lewe;

En Jesus noem dit 'n lewe van oorvloed.

'n Lewe waarvan mens saam in die woorde van psalm 23 kan sê: 
My beker loop oor;
Ek ontvang meer as wat ek nodig het.

'n Lewe in oorvloed is 'n lewe waar die opgestane Jesus in jou lewe inkom...

...en daar kom lewe;

...en jou volmaak met sy genade, liefde, warmte, erbarming, empatie, passie, ens.

...jou lewe volmaak met Homself! (Gal 2:20).
Wat is die betekenis van Jesus se koms na die aarde?
Nie net dat ek eendag in die hemel kan kom nie...

En ongelukkig het baie mense dit gesien as die een en die al van die evangelie;

En daarom het daar intussen – niks met hulle gebeur nie;

Hierdie nuwe volheidslewe wat hulle ontvang het....  hulle was nie eers bewus daarvan nie;

Mens het niks gesien van Jesus in my nie;

Mens het niks gesien van lewensverandering en –vernuwing nie;
Mens het niks gesien van geestelike groei nie;

Mens het niks gesien bevryding nie...
...bevryding uit verkeerde manier van dink.

...en verkeerde gedragspartone nie.

Mens het niks gesien van nuwe passie en onvoorwaardelike gehoorsaamheid nie.
Mens het niks gesien van 'n lewnes-oorgawe aan die Here nie.

Hoekom nie?
Mense het die evangelie eensydig verstaan.

Selfs in ons belydenis-skrifte word die evangelie dalk te veel eensydig verklaar. (In die Kategismus is daar bitter min van die nuwe lewe hier op aarde).
Jesus sê:

Ek het gekom sodat JY 'n lewe van oorvloed kan hê:

Nou – vandag – hier op aarde.

Selfs al het ek nie altyd baie geld en aardse luukshede nie...
...dit maak nie saak nie;

...ek het 'n lewe van oorvloed ontvang:

Oorvloed van vreugde – en vrede – en vastigheid;

...en lewensgeluk;

'n lewe wat sinvol is...

...'n lewe wat die moeite werd is.
'n lewe wat elke mens graag wil hê – eat elkeen op straat begeer.

Onthou u hoe die mense na Johannes die doper gestroom het...

...groot skares het uit die stede na hierdie man daar in die woestyn gekom.

Wat was dit wat Johannes gehad het wat so aanliklik was?
Die belofte van 'n kwaliteit lewe in Jesus Christus!
Onthou: jou verhouding met Jesus Christus kan jy nie reserveer tot die lewe na die dood nie!

Jy kan dit ook nie reserveer tot 'n deel van jou lewe nie...

...dan is dit nie 'n volheidslewe nie!

Elke mens wat by hierdie lewe uitgekom het – en dit gekry het;

...verruil dit vir geen geld op aarde nie!

[en ek weet hier is heelwat van u wat daarvan kan getuig!]

En hulle begeer nie vir 'n oomblik om terug te keer...

...na 'n vorige tipe lewe nie.

Kom ons sluit af deur 'n paar gedeeltes te lees wat handel oor die oorvloedslewe:
Johannes 6:32  Jesus het hulle geantwoord: “Dít verseker Ek julle: Dit is nie Moses wat vir julle die brood uit die hemel gegee het nie, maar dit is my Vader wat vir julle die ware brood uit die hemel gee. 33  Die brood wat God gee, is Hy wat uit die hemel kom en aan die wêreld die lewe gee.” 34  Hulle sê toe vir Hom: “Meneer, gee ons tog altyd hierdie brood.” 35  Maar Jesus sê vir hulle: “Ek is die brood wat lewe gee. Wie na My toe kom, sal nooit weer honger kry nie, en wie in My glo, sal nooit weer dors kry nie.
Johannes 5:24  “Dit verseker Ek julle: Wie luister na wat Ek sê, en in Hom glo wat My gestuur het, het die ewige lewe. Hy word nie veroordeel nie, maar het reeds uit die dood na die lewe oorgegaan. 25  Ek verseker julle: Daar kom ‘n tyd, en dit is nou, wanneer die dooies die stem van die Seun van God sal hoor, en dié wat daaraan gehoor gee, sal lewe. 26  Soos die Vader die lewe in Homself het, het Hy die lewe ook aan die Seun gegee om dit in Homself te hê.
2 Korintiërs 5:16  Ons beoordeel dus van nou af niemand meer volgens menslike maatstaf nie. Al het ons Christus vroeër volgens menslike maatstaf beoordeel, nou beoordeel ons Hom nie meer so nie. 17  Iemand wat aan Christus behoort, is ‘n nuwe mens. Die oue is verby, die nuwe het gekom. 18  Dit alles is die werk van God. Hy het ons deur Christus met Homself versoen en aan ons die bediening van die versoening toevertrou. 19  Die boodskap van versoening bestaan daarin dat God deur Christus die wêreld met Homself versoen het en die mense hulle oortredinge nie toereken nie.
2 Kor 3:16  Van Moses sê die Skrif egter: “Elke keer as hy hom na die Here wend, word die sluier weggeneem.” 17  “Die Here” beteken hier “die Gees”, en waar die Gees van die Here is, is daar vryheid. 18  Ons almal weerspieël die heerlikheid van die Here, want die sluier is van ons gesig af weggeneem. Ons word al meer verander om aan die beeld van Christus gelyk te word. Die heerlikheid wat van ons uitstraal, neem steeds toe. Dit doen die Here wat die Gees is.
Gal 2:19  Maar wat my betref, deur die wet is ek vir die wet dood sodat ek vir God kan lewe: ek is saam met Christus gekruisig, 20  en nou is dit nie meer ek wat lewe nie, maar Christus wat in my lewe. Die lewe wat ek nou nog hier lewe, leef ek in die geloof in die Seun van God wat sy liefde vir my bewys het deur sy lewe vir my af te lê.

